
SIGABA A: SIVISISO   
 
ITHEKSTHI A   
 
UMBUTO 1   
 
1.1 Fundza letheksthi lengentasi bese uphendvula imibuto letawulandzela.   
 

 
 
 
 
 
 
 
 
 
 
 
 
 
 
 
 
 

INDLELA YEKUTIVIKELA EMKHUHLANENI 
 
Namuhla nje sibuka wona umkhuhlane kutsi ungativikela kanjani kuwo, 
nekutsi nasewunawo ngukuphi longakwenta kute usheshe ukuyekele. 
Bochwepheshe batsi umkhuhlane ubangwa ngemagciwane lahlasela 
umgudvu wekuphefumula. Indlela lamagciwane lahlasela ngayo ayifani, 
kukhona emagciwane lenta ifiva nenhloko lebuhlungu kantsi lamanye 
emagciwane enta umtimba ucobeke, ungakutsandzi nekudla. 
 
Bochwepheshe batsi lokubi ngemkhuhlane kutsi usheshe utsatselane bese 
uyasabalala. Lophetfwe ngumkhuhlane uma akhwehlela nobe atsimula 
kulapho lamagciwane akhona kuphuma angene kulomunye. I-Medicine Net 
itsi umuntfu lonemkhuhlane, kumele avale umlomo ngethishu nakakhwehlela 
nobe atsimula. Uma umlomo uvalwe ngesandla uyakwati kwendlulela 
kulomunye nangabe sandla sakho ungakasigezi. 
 
Bochwepheshe batsi yinye indlela yekuvikela umkhuhlane kugoma. 
Kugomela umkhuhlane kumele kwenteke njalo ngemnyaka. Lokugoma 
kuyantjintjwa umnyaka nemnyaka kuya ngekutsi hlobo luni lwemkhuhlane 
bacwaningi labalutfolile ngalowo mnyaka bese bakhipha umgomo lofanele. 
Loku kusho kutsi umgomo wemnyaka lowendlulile ngeke ufane nemgomo 
walomnyaka. Leminye imitsi lebatsi ivikela umkhuhlane yi-Tamiflu, Flumadine 
neSymmetrel. 
 
Uma unemkhuhlane kantsi sewunatse imitsi liviki linye solo umehluko 
awubikhona, kumele ubonane nadokotela. Naku lokunye longakwenta 
kuvikela umkhuhlane kutsi ungatseleli labanye: geza tandla uma utawubamba 
kudla bese uvula emafasitelo kute emagciwane asheshe aphume, faka 
sifonyo uvimbele kutselela labanye ngobe uma babanyenti lobatselele, 
kutsatsa imali lenyenti kubelapha. 
 
Tilondza temkhuhlane batsi tidalwa ligciwane i-Herpes Simplex Virus 
lelitfolakala ematseni. Linyenti lalabavame kuba netilondza temkhuhlane         
i-Herpes Simplex Virus basuke bayitfole basesebancane futsi ayilapheki. 
Bochwepheshe batsi ngaphambi kwekutsi kuvele tilondza temkhuhlane ucala 
ube nefiva, uve emakhata nekushisa, tindzebe netinsini tiyaluma tishise, bese 
loku kwenta kutsi uhlale ukhotsa umlomo. Uma ukhotsa umlomo ligciwane 
lijabula life ngoba litfola ematse lamanyenti lane-Herpes Simplex Virus, 
lilanga lelilandzelako bese kuvela tilonjana letinemanti. Uma sekunjalo kuba 
matima kudla bese kutsatsa emalanga lalishumi kutsi tiphele. Letilondza 
kungenteka kutsi labanye batitfole, ngekucabuza umuntfu lonato. Tilashwa 
ngekutsi usebentise imitsi yasekhemisi ngobe iyasita ekutishiseni bese 
kuphela netinhlungu.  

 Kukhona letiyingoti njengaleto letivela emehlweni, leto tigcina liso libe 
buhlungu. Kubonana nadokotela ngekushesha kungenta kutsi emehlo 
angavaleki. Leti letivela emlonyeni tenta kutsi umntfwana angakhoni kudla. 
Uma umntfwana angasakhoni kudla akaphutfunyiswe kadokotela. Tilondza 
temkhulane tingakwenta ungasakutsandzi kudla ngobe tiyadzabuka, 
tisabalale natitsintseke kabi. Bochwepheshe batsi ema-ayisi ayasita kulapha 
leto tilondza. Batsi utsatsa ema-ayisi uwafake kukotini bese uwabeka 
esilondzeni, loku ungakwenta katsatfu nobe kane ngelilanga. Batsi ungafaka 
sipunu emantini labilako bese ubeka esilondzeni. 
 

[Ihunyushwe kuBona, yaJanuary 2012] 

  

 
1.1.1 Nika YINYE indlela yekutivikela emkhuhlaneni?  

(Khetsa imphendvulo kuleti letilandzelako.)  
  

 
 A 

B 
C 
D 

Kunatsa emanti. 
Kudla inyama yenkhukhu. 
Kuhlala ujabulile. 
Kugoma. 

  
 
 
(1) 

 
1.1.2 Ungawasebentisa njani ema -ayisi kute apholise tilondza 

temkhuhlane? 
  

(1) 
 

1.1.3 Ngabe kugoma kumele kwenteke kangaki ngemnyaka? 
(Khetsa imphendvulo kuletilandzelako) 

  
 

 
 A 

B 
C 
D 

Katsatfu ngemnyaka. 
Kabili ngemnyaka. 
Kanye ngemnyaka. 
Kabili ngeliviki. 

  
 
 
(1) 

 
1.1.4 Shano luhlobo LUNYE lwemutsi loluvikela umkhuhlane?  (1) 

 
1.1.5 Ngutiphi timphawu letenteka ngaphambi kwekuvela kwetilondza 

temkhuhlane? Bhala tibe TIMBILI. 
  

(2) 
 

1.1.6 Ngutiphi tilondza letiyingoti kakhulu emtimbeni wemuntfu futsi 
tiyingoti ngani? 

  
(2) 

 
1.1.7 Ngabe kuliciniso nobe ngumbono kutsi umkhuhlane utsatselana 

uma umuntfu akhwehlela nobe atsimula angakafaki sifonyo? 
Sekela imphendvulo yakho.  

  
 
(2) 

 
1.1.8 Ngukuphi lokunye lokubanga umkhuhlane lokungakabalwa 

endzabeni? Bhala KUBILI. 
  

(2) 
 

1.1.9 Yini lengenteka emnotfweni welive nangabe bantfu bangahlaselwa 
ngumkhuhlane ngebunyenti? Nika KUTSATFU. 

  
(3) 

 
1.1.10 Nguwuphi umsebenti lomuhle lowentiwa Litiko Letemphilo 

mayelana nekuvimbela umkhuhlane ungasabalali emmangweni? 
Bhala emaphuzu LAMATSATFU. 

  
 
(3) 

 
1.1.11 Wena ungakhetsa kusebentisa muphi umutsi wekulapha 

umkhuhlane phakatsi kwemutsi wesintfu newesilungu? Sekela 
imphendvulo yakho. 

  
 
(2) 

ITHEKSTHI B   
 

 
 
 
 
 
 
 
 
 
 
 
 
 
 
 
 
 
 
 
 
 
 
                                                                                 [Isizulu Soqobo Libanga 7 likhasi 16–17] 

 
 1.2.1 Sinjani simo selitulu nawubuka indlela lebagcoke ngayo laba 

labakhonjiswe esitfombeni?  
  

(1) 
 
 1.2.2 Kungani lolonatsako esitfombeni, anatse aze abuke etulu?  (1) 
 
 1.2.3 Bhala tidzakamiva tibe TIMBILI letikhonjiswe esitfombeni.  (2) 
 
 1.2.4  Ngabe tinamphumela muni tidzakamiva emphilweni yemuntfu? 

Bhala KUBILI. 
  

(2) 
 
 1.2.5 Ummango ungabasita njani bantfu labanatsa tjwala 

nalababhemako? Nika emaphuzu LAMABILI. 
  

(2) 
 
 1.2.6 Kuhle yini kusebentisa tidzakamiva ngobe ucondze kukhohlwa 

ngetinhlupheko? Sekela imphenvdulo yakho. 
  

(2) 
[30] 

 
 SAMBA SIGABA A:  30 
 
 

1.2 Fundza lesibonwa bese uphendvula imibuto letawulandzela.    

SIGABA B:  SIFINYETO   
 
ITHEKSTHI C   
 
UMBUTO 2   
 
Fundza letheksthi lelandzelako bese ubhala tintfo letisikhombisa umuntfu 
langatenta kutsi aphumelele emphilweni letivetwe kuletheksthi. 

  

 
Ticondziso    
 
1. 
 
2. 
3. 
4. 
5. 

Bhala emaphuzu LASIKHOMBISA ngemisho legcwele ngemagama 
LANGENGCI kulange-50. 
Imisho yakho ayibe netinombolo kusuka ku -1 kuya ku -7. 
Bhala liphuzu LINYE emshweni ngamunye.  
Sebentisa emagama AKHO.  
Khombisa linani lemagama lowasebentisile ekugcineni kwesifinyeto uwafake 
kubakaki. 

  
 

 
KUCABANGA KAHLE NGAWE 

 
Hlala ujabulile ngekwemvelo, loko kungayintjintja imphilo yakho. Lokwenta kutsi 
umuntfu angaphumeleli kutsi ahlale atfukutsele, advubile ngenca yetintfo letenteka 
kuye. 
Hlukana nekucabanga kabi ngawe. Kucabanga kabi kufaka ekhatsi kucabanga 
ngebantfu lebakuphatsa kabi, tintfo letibuhlungu lotikhumbulako, netintfo 
letikubambako letingenasisekelo. Bambelela etintfweni tanyalo naletitako ukhohlwe 
ngaleti letendlulile. 
 
Buka tintfo letivumelana nawe, ucabange ngato njengekucitsa situnge, kwenta umdlalo 
lowutsandzako nekuba ngusomabhizinisi. Tonkhe tintfo letivumelana nawe tingakusita 
kutsi uphumelele. 
 
Hlukana nekutehlulela, kutiva unelicala nekutisola. Kutiva unelicala yintfo lokhula nayo 
kodvwa ungayisusa kuwe. Kutehlulela kuta ngekuhluleka kwenta tintfo letitsite bese 
utitjela kutsi ngeke usakhona kwenta lutfo.  
 
Fundza kucolela labanye, ukhohlwe tintfo letimbi ngawe kute uhlale uphilile 
ngekwemoya. Kucolela kusisusa senjabulo nekuthula ngaphakatsi. Colela batali bakho 
ngobe nabo bangebantfu njengawe.  
 
Yemukela konkhe lokwentekile. Lahla kutfukutsela nekwehluleka kwangaphambilini. 
Ungahlali utfukutsele ngobe loko kwenta ulahlekelwe similo.  
 
Ungavumeli umona kutsi ubuse imphilo yakho. Bantfu labanyenti abaphumeleli ngenca 
yekutsi banemona ngalabanye labaphumelelako. Cabanga kahle ngemphilo yakho 
kuze uphumelele.  

[Ihunyushwe ku-ILANGA, Septemba 19–21, 2011] 

  

 
                                                                                               SAMBA SIGABA B: 10 

SIGABA C:  LUHLELO NELULWIMI   
 
ITHEKSTHI D    
 
UMBUTO 3   
 
Fundza letheksthi lengentasi bese uphendvula imibuto letawulandzela.   
 

EKUPHELENI KWENYANGA 
 

Edolobheni lakitsi bantfu banyakata kakhulu uma kuphele inyanga. Bantfu       
labakhulu nalabancane ubatfola bangena etitolo batsenga yonkhe inhlobo yekudla. 
Babodvwa labatsenga inyama esilaheni, labanye bahambisa bantfwana emakhaya. 
Tigebengu tona tisuke tivakashela edolobheni kuyontjontja. Emaphoyisa awevani 
netephulamtsetfo bese ayatibopha. 
 
Tidzandzane letinhle njengelilanga liphuma utitfola tishaya kancane. Tihamba nje 
tiphetse tambulelo (umbrellas). Utfola tindzandzane tishaya kancane sengatsi 
tihlonipha umhlaba. Labanye ubatfola bosa inyama ngobe basuke sebafile yindlala. 

[Icanjiwe] 

  

 
3.1 Bhala ligama lelisandziso sendzawo lesisetjentiswe emshweni lolandzelako 

(Bhala ligama kuphela.): 
Edolobheni lakitsi bantfu banyakata kakhulu. 

  
 
(1) 

 
3.2 Bhala umusho lonesiphawulo losetjentiswe etheksthini lengenhla.  (2) 
 
3.3 Nika emagama laphikisana nalawa labhalwe ngalokugcizelelwe kulemisho. 

(Bhala emagama kuphela.) 
  

 
 3.3.1 

 
3.3.2 

Edolobheni lakitsi bantfu banyakata kakhulu. 
 
Ubatfola bangena etitolo.  

 (1) 
 
(1) 

 
3.4 Bhala ligama lelisetjentiswe etheksthini lengenhla lelimele lenchazelo 

lelandzelako: 
  

 
 
 3.4.1 

 
3.4.2 
 
3.4.3 

Indzawo lapho kutsengiswa khona inyama. 
 
Bantfu labephula umtsetfo. 
 
Bantfu lababopha tigebengu. 

 (1) 
 
(1) 
 
(1) 

 
3.5 Bhala bomcondvofana balamagama labhalwe ngalokugcizelelwe.   
 
 3.5.1 

 
3.5.2 

Tigebengu tona tisuke tivakashela edolobheni kuyontjontja.  
 
Emaphoyisa awevani netephulamtsetfo bese ayatibopha. 

 (2) 
 
(1) 

3.6 Khipha sifaniso nobe sihabiso emishweni lelandzelako (Bhala imphendvulo 

kuphela):  
  

 
 3.6.1 

 
 
3.6.2 

Tidzandzane letinhle njengelilanga liphuma utitfola tishaya 
kancane. 
 
Labanye ubatfola bosa inyama ngobe basuke sebafile yindlala. 

  
(2) 
 
(2) 

 
3.7 Fundza lenkhulumo bese uphendvula imibuto lelandzelako: 

 
'Emadvodza kuphela lagijima ngelitubane lelikhulu emgwacweni kungako 
tingoti titinyenti.' 

  

 
 3.7.1 

 
3.7.2 
 
3.7.3 

Uyavumelana yini naloku lokushiwo ngulenkhulumo lengenhla? 
 
Usho ngani? 
 
Bobani labangaphatseka kabi ngalenkhulumo lengenhla? 

 (1) 
 
(1) 
 
(1) 
[18] 

 
UMBUTO 4   
 
ITHEKSTHI E   
 
Fundza letheksthi lengentasi bese uphendvula imibuto letawulandzela.   
 

BODOKOTELA 
 

Bodokotela belapha tigulane letinetifo letehlukahlukene. Batfolakala kuto tonkhe 
tifundza njengaKwaZulu-Natal, eMpumalanga, eGauteng, njll. Basebenta etibhedlela 
busuku nemini kuwo onkhe emadolobha. Bodokotela behlukile kulabanye ngetifo 
labatelaphako. Kukhona bemehlo, betindlebe, bematsambo, benhlitiyo, njll. Dokotela 
Madlisa uyawutsandza umsebenti wakhe wekwelapha emehlo. Bakhona nabodokotela 
labelapha tilwane njengetilwane tasekhaya netilwane tasesigangeni. 

[Icanjiwe] 

  

 
4.1 Gucula sento lesibhalwe ngalokugcizelelwe sibe yimphambosi lesesibayeni. 

(Bhala imphendvulo kuphela.) 
Sibonelo: Inja ipha kudla. (kwentiwa) 
Imphendvulo: Iphiwa. 

  

 
 4.1.1 

 
4.1.2 
 

Bodokotela belapha tigulane. (Kwentisisa). 
 
Basebenta etibhedlela busuku nemini kuwo onkhe emadolobha. 
(Kwentela). 

 (1) 
 
 
(1) 

 
4.2 Bhala lomusho ulandzelanise kahle emagama kute kube nemcondvo 

lovakalako.  
Dokotela batsandza lokhutsele bantfu. 

  
 
(2) 

4.3 Bhala tifinyeto talamagama labhalwe ngalokugcizelelwe. Khetsa 

timphendvulo etibayeni. 
  

 
 4.3.1 

 
 
4.3.2 
 

Dokotela Madlisa uyawutsandza umsebenti wakhe.  
(Dkt. Dtk. Ddk.) 
 
Batfolakala kuto tonkhe tifundza njengaKwaZulu-Natal 
naseMpumalanga. (KNZ. ZKN. KZN. MP) 

  
(1) 
 
 
(2) 

 
4.4 Nciphisa ligama lelidvwetjelwe emishweni lengentasi, ubhale ligama kuphela. 

 
Sibonelo: Inja ikhonkhotsa kakhulu.  
Imphendvulo: Injana. 

  

 
 4.4.1 

 
 
4.4.2 

Dokotela Madlisa uyawutsandza umsebenti wakhe wekwelapha 
emehlo. 
 
Bakhona nabodokotela labelapha tilwane.  

  
(2) 
 
(1) 

 
4.5 Bhala emabitomfakela lasetjentiswe emishweni lengentasi. (Bhala ligama 

kuphela.) 
 
Sibonelo: Umfana udlala ibhola. 
Imphendvulo: Ibhola. 

  

 
 4.5.1 

 
4.5.2 

Bodokotela behlukile kulabanye  
 
Basebenta etibhedlela busuku nemini kuwo onkhe emadolobha. 

 (1) 
 
(1) 

 
4.6 Cala lomusho ngeligama lelisetibayeni. 

Sibonelo: Mandla udla kudla. (itolo) 
Imphendvulo: Itolo Mandla udle kudla. 

  

 
 4.6.1 

 
4.6.2 

Bodokotela behlukile kulabanye ngetifo labatelaphako. (Cha) 
 
Uyawutsandza umsebenti wakhe wekwelapha emehlo. (itolo) 

 (2) 
 
(1) 

 
4.7 Gucula lomusho ube sebunyeni. 

 
Sibonelo: Imiti yabobabe mikhulu. 
Imphendvulo: Umuti wababe mkhulu. 

  

 
 Kukhona nabodokotela labelapha tilwane.  (3)  
 
4.8 Hlanganisa lemisho ibe ngumusho munye ngekusebentisa tihlanganiso 

letifanele. Khetsa kunati letilandzelako: 
 
Uma, futsi, kodvwa, ngobe.  
 
Sibonelo: Luswane luyakhala. Luswane lulambile. 
Imphendvulo: Luswane luyakhala futsi lulambile. 

  

 
 4.8.1 

 
4.8.2 
 

Bodokotela bayayati imitsi yabo. Bodokotela bafundzile. 
 
Bayanakekela. Belapha tigulane. 

 (2) 
 
(2) 
[22] 

UMBUTO 5   
 
5.1 Lungisa lemisho lelandzelako ngekufaka timphawu tekufundza letifanele.   
 
 5.1.1 

 
5.1.2 
 
5.1.3 
 
5.1.4 
 
5.1.5 

ngingahamba nawe yini edolobheni 
 
sipho wafika esitolo watsenga emaswidi titselo kanye netibhidvo. 
 
Hawu kantsi uhamba nabani? 
 
Sengiyahamba ke, nitawusale nitibona 
 
'Ngiyahamba kusasa, kusho musa. 

 (2) 
 
(2) 
 
(2) 
 
(2) 
 
(2) 

 
5.2 Fundza lemisho lelandzelako bese ulungisa emaphutsa elulwimi 

emagameni labhalwe ngalokugcizelelwe. 
  

 
 5.2.1 

 
5.2.2 
 
5.2.3 
 
5.2.4 
 
5.2.5 

Ngiyamyati Sipho kutsi utsandani. 
 
Intombatane inatha emanti. 
 
Muntu utsenga libisi. 
 
Umfana uyenta kudla kwemntwana 
 
Indodza itholakele emgwacweni. 

 (2) 
 
(2) 
 
(2) 
 
(2) 
 
(2) 

   [20] 
 
  SAMBA SIGABA C:  60 

SIGABA D:  TEMIBHALO   
 
UMBUTO 6:  IDUBUKELE – ET MTHEMBU   
  
TINDZABA LETIMFISHA:  Buntfombi BaSontoyi – S Mkhonza   
 
Kulesigaba kunencwadzi yinye lenetindzatjana LETIMBILI. Khetsa ibe YINYE indzatjana 
uphendvule ngayo. 

  

 
Fundza lesicashunwa lesitsetfwe endzabeni lemfisha letsi: 'Buntfombi BaSontoyi' bese 
uphendvula imibuto letawulandzela. 

  

 
Sangena sayohlala ekhoneni, khashane nje naSontoyi, satsatsa tigcoko satehlisa 
kancane sifihla emehlo etfu. Betibekiwe-ke lapha, ligwayi kubuphafuphafu. Ngisho 
naSontoyi lombala bekaphafuta. Samangala. Bafana bekahle angikhweba kancane 
nje. Bekutsi kungakhala ingoma bajikeke ekhatsi boSontoyi kube bunjombinjombi 
bashona bavumbuka, lusuke lutfuli luye etulu. Bekaze Sontoyi asukume aye kumuntfu 
wesilisa elule tandla bese-ke naye uyasukuma ujayiva naye. Watsi uta ngakitsi saba 
ngulabadzakiwe, sate sahona. Akazange-ke aphindze abuye, phela kube natsi 
besingasibo nalabagcoke kahle. Bantfu labekubonakala kutsi ubashophile ngemajaha 
eMakhalatsi lebekahleti ngaseceleni kwetfu. Bekungemakhwa lawa, tinwele titinkhulu 
futsi agcoke kahle. Besafe kumamatseka wamake umntfwana, ababuke ate abaficele 
emehlo. Ekucaleni bewubona kutsi ngisho lokubanaka nje kwaSontoyi 
bekubanyanyisa. Kube bekungimi Sontoyi ngabe ngajabha ngayekela, kepha bani-ke, 
bekabuyela abuyele atelule netandlana leto. 

[Likhasi 35] 

  

 
6.1 Ngabe lendzaba yenteka kuphi?  (1) 
 
6.2 Ngabe lesihloko lesitsi 'Buntfombi BaSontoyi' kulendzatjana sichazani?  

(Khetsa imphendvulo YINYE kuleti letilandzelako.) 
  

 
 A 

B 
C 
D 

Kutiphatsa kabi kwaSontoyi. 
Kuhlala kahle namake wakhe. 
Kukhutsala kwaSontoyi. 
Kuhlonipha bantfu labadzala. 

  
 
 
(1) 

 
6.3 Ngusiphi sento lesibalwe endzabeni lesikhombisa kutsi boBafana bebamsaba 

Sontoyi? 
  

(1) 
 
6.4 Shano ingcikitsi yalendzatjana? Sekela imphendvulo yakho ngeliphuzu 

LINYE. 
  

(2) 
 
6.5 Nika ligama lemlingisi lomkhulu kanye nenkinga labukene nayo.  (2) 
 
6.6 Sizatfu sini lesenta Sontoyi avule tandla nakajayiva?  (2) 

6.7 Sikhombisani sento samake waSontoyi sekumvumela ahambe ebusuku 

nekutsi ente matsandza? Sekela imphendvulo yakho. 
  

(2) 
 
6.8 Nika emaphuzu LAMATSATFU lasho kutsi Sontoyi bekagcoka kahle futsi 

atitsandza. 
  

(3) 
 
6.9 Nika sifundvo lesitfolakala kulendzatjana. Bhala emaphuzu LAMATSATFU.   (3) 
 
6.10 Ngabe lendzatjana iphetseke njani?  

Sekela imphendvulo yakho ngemaphuzu LAMABILI. 
  

(3) 
[20] 

 
  SAMBA SIGABA D:  20 
 

NOBE   
 
UMBUTO 7:  IDUBUKELE – ET MTHEMBU   
 
TINDZABA LETIMFISHA:  Inyoni Yamake – BB Malangwane   
 
Fundza lesicashunwa lesitsetfwe endzabeni lemfisha letsi: 'Inyoni Yamake' bese 
uphendvula imibuto letawulandzela. 

  

 
'Kodvwa icambe ishilo, ngeke ngidzele. Ngifuna kuyihlupha ite ivume.' Asacabanga 
loko kufike lomunye umcondvo lowungakate umfikele ngaphambilini. Wakhumbula 
lukhukhuva lwakaGoje labehlala eva tidvumo talo. Kwabuya konkhe labakuve 
ngalenyanga nekutsi nasewufike kuyo, usuke sewuphumelele. 'Cha ngeke, angivele 
ngicondze khona kusasa loku lokusako ngobe …'  
 
'Hawu! Mnaketfu, wakhuluma wedvwa njengeluhlanya kwentenjani? Usho kutsi 
lentfombi yakaDladla seyikusanganisile? Cha kufuneka sale sesiyibona ngalamanye 
emehlo lendzaba,' ngudzadzewaboNdlati asho amnika lijingi kutsi amane abambe 
inyoka ngobe watsi sishwala akasikhanuki. Walutsatsa ludziwo lwencwancwa 
waluphatsaphatsa kancane abuke ekhatsi kungatsi kukhona lakubonako. 
 
'Ngabe ngiyajabula kube lelijingi ngilinikwa nguLomacala,' washo ngenhlitiyo aloku 
abuke ekhatsi eludziweni. Ekucedzeni kwakhe lelo jingi wacambalala sikhashana 
waphindze wavuka welula emadvolo wabheka ngasesibayeni. 

 [Likhasi 3] 

  
 

 
7.1 Ngubani umlingisi logcamile kulendzatjana?  (1) 
 
7.2 Nguyiphi inkinga lebukene nemlingisi logcamile? 

(Khetsa YINYE imphendvulo kunati letilandzelako.) 
  

 
 A 

B 
C 
D 

Kungawutfoli umsebenti.  
Kungaphumeleli etifundvweni. 
Kungatsandvwa yintfombi lebekayisoma. 
Kuntjontja timphahla tebantfu. 

  
 
 
(1) 



Siswati Lulwimi Lwesibili Lwekwengeta (SAL)/P1               13   DBE/Lweti 2013 
                 NSC 

Emalungelo agodliwe                                                                                                                             

 
 
7.3 Ashiwo ngubani lamagama lalandzelako?  

'Cha ngeke, angivele ngicondze khona kusasa loku lokusako ngobe …' 
(Khetsa YINYE imphendvulo kunati letilandzelako.) 

  

 
 A 

B 
C 
D 

NguZwane. 
NguLomacala. 
NguGoje. 
NguNdlati. 

  
 
 
(1) 

 
7.4 Bhala ingcikitsi yalendzatjana.  (1) 
 
7.5 Ngabe lendzaba yenteka esikhatsini sanyalo nobe sakudzala? Sekela 

imphendvulo yakho ngeliphuzu LINYE. 
  

(2) 
 
7.6 Ngabe lemisho lelandzelako iliciniso nobe iliphutsa?  

Sekela imphendvulo yakho ngeliphuzu LINYE. 
  

 
 7.6.1 

 
7.6.2 

Intfombi yakaDladla beyitsandzana naNdlati.  
 
Goje ngumtsakatsi lobekabulala bantfu bendzawo. 

 (2) 
 
(2) 

 
7.7 Nika tizatfu LETIMBILI letenta Ndlati angafuni kudla sishwala.  (2) 
 
7.8 Sifundvo sini lesitfolakala kulendzatjana? Sekela imphendvulo yakho.  (2) 
 
7.9 Ngabe lendzatjana iphetseke njani?  

Sekela imphendvulo yakho ngemaphuzu LAMABILI. 
  

(3) 
 
7.10 Nika tizatfu LETINTSATFU letenta kutsi Lomacala angamtsandzi Ndlati.  (3) 

[20] 

